
Virakti Ratnavali

விரக்திரத்நாவளி:

ௐ ஶ்ரீக³ணேஶாய நம: ।
ப்ரணம்ய கு³ருசித்³த⁴நம் நததமஸ்ததித்⁴வம்ஸநம்

ஸுகா²ம்பு³ரஸவ்ரு’ஷ்டித³ம் ஸுக்ரு’திநாம் ஹ்ரு’த³ப்³ஜே ஸதா³ம் ।
கரோமி சிதிவ்ரு’த்³த⁴யே ஜநிவிமுக்தயே ஜ்ஞாநிநாம்

த்ரயீஹ்ரு’த³யஸாக³ரோத்³ப⁴வவிரக்திரத்நாவளிம் ॥ 1॥
அபாரப⁴வஸாக³ரம் சதுரஶீதிலக்ஷோத்³ப⁴வ-

ஸ்த²லோர்மிசலிதம் ஸதீஸுதஸுதாதி³நக்ராசிதம் ।
மஹேஶ்வரபதா³ம்பு³ஜப்ரணயகர்ணதா⁴ரேரிதம்

ந தர்துமலமந்யதோ த்³ரு’ட⁴விரக்திபோதம் விநா ॥ 2॥
ந ரஜ்யதி து தா⁴வகாந் மலிநமீஷத³ப்யம்ப³ரம்

ததா²ஸகலவாஸநாமலிநமாநஸம் ஸம்விதா³ ।
ந திஷ்ட²தி யதா² ரஜ: பரமஸூக்ஷ்மஸூச்யக்³ரகே

ஸராக³ஹ்ரு’த³யே ந்ரு’ணாம் ஶிவஸுகா²ப்³தி⁴பி³ந்தோ:³ கண: ॥ 3॥
விநாஶயதி ஶம்ப³ரம் நிஜகணாம்ஶஸம்ஸ்பர்ஶதோ

விபக்வகலஶம் ஸக்ரு’ச்ச்²ரவணதோऽபி போ³த⁴ஸ்ததா² ।
ஸகாமபுருஷம் பரம் விக³தகாமசித்தே ஸதா³
ததா² நடதி சேதநா ஸுரஸரோவரே ஹம்ஸிகா ॥ 4॥

விரக்தஹ்ரு’த³யம் ததா² விஶதி ஸம்வித³ம்போ⁴ யதா²
ஸுநிம்நதரபூ⁴தலம் க³லிதவாஸநா தீ⁴ர்ந்ரு’ணாம் ।

விபக்ஷவிஹகோ³ யதா² வஸதி வ்ரு’க்ஷநீடே³ நிஜே
ததா² ஶிவஸுரத்³ருமே பரமஸௌக்²யஸாம்ராஜ்யதே³ ॥ 5॥

மஹாவிபு³த⁴ஸங்கி³நாமம்ரு’தலாலஸாநாம் ஸதா³-
ஶிவாங்க்⁴ரிகமலார்சநே நியதமாநஸாநாம் ஸதா³ ।

யதா² விமலசந்த்³ரிகா ஹிமகரஸ்ய ராகாதிதௌ²

ததா²ஸுக்ரு’தஶாலிநாம் கில விரக்திருத்பத்³யதே ॥ 6॥

விரக்திரத்நாவளி:

த்ரு’ணீக்ரு’தபிதாமஹத்ரித³ஶநாத²ஸம்பச்சயா
ஸதா³ஸ்பு²ரதி மாநஸே ஸகலஸம்பதா³ பூரிதே ।

புநஶ்ச விஷயே ஸ்ப்ரு’ஹா ப⁴வதி நைவ பாதே யதா²
விரக்திரிதி வர்ண்யதே முநிவரைஶ்ச ஸா ஸௌக்²யதா³ ॥ 7॥

ஜடா³ஜட³மயே ஜக³த்யஸஹநீயது:³கா²ஸ்பதே³
யதோ²பலமருஸ்த²லே ந லப⁴தே பய:ஶீகரம் ।

கிராதஹ்ரு’த³யே த³யாம் மது⁴ரஸம் கிராதே ஜந-
ஸ்ததா²ஸுக²கணம் வ்ரு’தா²ப்⁴ரமணமாத்ரமேவ த்⁴ருவம் ॥ 8॥

அநங்க³பரத³ம்பதீமத²நஜாதஶுக்லார்தவே
யுதே ப⁴வத ஏகதா⁴ விஶதி தத்ர க³ர்பா⁴ஶயே ।

ததை³வ நரதே³ஹபா⁴க் ஸுக்ரு’தது:³க²போ⁴கா³ய வை
ஸ்வகர்மவஶகோ³ ரஜோத்³ரவவிவ்ரு’த்³த⁴பேஶீக³த: ॥ 9॥

ததா³ஶயக³தம் க்ரமாத் கலலபூ⁴தரேதோரஜோ
ஜராயுபரிவேஷ்டிதம் மலஜலாலயாந்த்ராந்தரம் ।

ந மாத்ரு’ஜட²ராநல: பசதி ஶாலிபீ³ஜாதி³வத்
ததோऽங்க³மபி⁴ஜாயதே விஹிதபோ⁴ஜ்யஶீலை:ஸ்த்ரியா: ॥ 10॥

ஶிரோநயநநாஸிகாஶ்ரவணபா³ஹுவக்ஷ:ஸ்த²லம்
ஹ்யதோ⁴முக²ஹ்ரு’த³ம்பு³ஜம் ப⁴வதி க³ர்ப⁴பிண்ட³ஸ்ய ச ।

ஸ்வமாத்ரு’ரஸதா⁴துக³ப்ரக்ரு’திவர்ணதேஜோப³லா-
ந்யதோ⁴முக²விலாஸவத்³விமலத³ர்பணே பஶ்யத: ॥ 11॥

ஸ்வபாபப²லபோ⁴க³பா⁴க்³ ப³தி⁴ரமூகபங்க்³வாதி³காம்
ஸ து ப்ரலப⁴தே மருத்³விக்ரு’தவக்த்ரநேத்ராதி³காம் ।

ஸ்வபாகபரிபாகிகாவிமலம்ரு’த்திகாஸ்போ²டக-
ப்ரதீ³ர்ணஸுஷிராந்விதாம் க⁴டதநும் ததா² பூருஷ: ॥ 12॥

ஸ்வமாத்ரு’ஜட²ரஸ்தி²த: கப²க³லே பரோதா⁴ச்சி²ஶு-
ர்ந ரோதி³தி ஸுக²ம் ததா² ந லப⁴தேऽக்³நிதாபாந்மலம் ।

விமுஞ்சதி ந கும்ப⁴காத்³வஹதி வேக³ஜாலம் ச நோ
ப⁴ஜந்நரகயாதநாம் க்ரு’மிரிவாத்ர மத்⁴யஸ்தி²த: ॥ 13॥

சஸாகப²பரிப்லுதோ ஜநநமார்க³தோऽதோ⁴முக:²

விரக்திரத்நாவளி:

ப்ரஸூதிஸமயே ஶிஶு: பததி வாயுநா தை³வத: ।
ததா³குஶலகாமிநீ நிஜகரேண பாதௌ³ ஶிஶோ:
ப்ரக்³ரு’ஹ்ய குருதே தத: கப²விஶோத⁴நம் தூ⁴ந்வதீ ॥ 14॥

கட்ஷ்ணரஸஸேவநாத்³ வஸநகம்ப³லாச்சா²த³நாத்
புரீஷஜலலோலநாநுசிதக³ந்த⁴ஸம்ஸேவநாத் ।

க்ஷுதா⁴தி³பரிபீட³நாத³வஶமாநஸாதீ³ந்த்³ரிய-
ஸ்தத: ஶிஶுத³ஶாம் கத²ம் பரமபூருஷ: காங்க்ஷதி ॥ 15॥

மமேத³மிதி வாஸநாக்³ரு’ஹஶரீரதாதப்ரஸூ-
ஜநத்³ரவிணபூ⁴ஷணாம்ப³ரத⁴ராதி³பஶ்வாதி³கம் ।

ந சாஸ்தி குலகோ³த்ரஸூத்ரநரஜாதிவர்ணாஶ்ரமா:
ஶிஶோ: க இஹ வேத்தி நாஹமிதி வ்ரு’த்திஶூந்யோ யதா² ॥ 16॥

பயோத⁴ரபய: ஶிஶு: பிப³தி ரௌதி வக்ஷோருஹே
நிஜாநநக³தே தத: கரபத³ம் து⁴நாத்யஞ்ஜஸா ।

அத: ⁴ பததி மஞ்சகாத்³ வமதி தம் கப²ம் கா²த³தி
ப்ரமூட⁴ஹ்ரு’த³ய:ஸுக²ம் விஷயஜம் ந விந்த³த்யஹோ ॥ 17॥

பரிப்⁴ரமதி வக்ஷஸா பஶுவத³ர்ப⁴கோ மந்தி³ரே
க்வசித் க²லதி ரோதி³தி க்வ நு க³தேதி மாதா ப்⁴ரு’ஶம் ।

க்ரு’மிம் த⁴ரதி பாணிநா சலதி ஜாநுநா சாஸக்ரு’-

ஜ்ஜலம் பிப³தி தாட்³யதே க³த³ப⁴யேந மாத்ரா ததா³ ॥ 18॥
த்³விஜோத்³ப⁴வக³தா³த் ததா³ ஶ்ரவணவேத⁴தோऽப்⁴யங்க³தோ

ப்⁴ரு’ஶோஷ்ணஜலஸேசநாது³ரக³பூதநாபீட³நாத் ।
அதித்வரிதக³ர்ப⁴ப்⁴ரு’த்குஜநநீஸ்தநாஸ்பர்ஶநாத்³
வ்யதா² ப⁴வதி தாம் புந:ஸ்மரதி க: புமாந் ஹா ஶிஶோ: ॥ 19॥

ப்ரியை:ஸததகே²லநே ப்ரஹரதி ஸ்வமாதா க்³ரு’ஹே
ப³ஹி: ப்ரியஜநை:ஸதா³ ப³லபரீக்ஷயா மர்த்³யதே ।

கு³ரு: பட²நமந்தி³ரேऽக்ஷரவிதௌ⁴ பரம் ஶிக்ஷதே
ப்ரபஞ்சஹ்ரு’த³யம் வடும் பித்ரு’ஜநாஶ்ச கௌமாரகே ॥ 20॥

அஹோ ஜக³தி யௌவநம் நயதி தே³ஹிநம் ஸர்வதா³
ஸகர்ணவசநேக்ஷணம் ப³தி⁴ரமூகஜந்மாந்த⁴தாம் ।

ஶ்ருதிஶ்ரவணஶங்கரஸ்மரணமூர்திஸந்த³ர்ஶநே

விரக்திரத்நாவளி:

ப⁴வார்ணவஸுதாரணப்லவபதா³ப்³ஜப்⁴ரு’த்³தே³ஶிகே ॥ 21॥
ப்ரபு: ⁴ பரமயௌவநம் விஷயயாசகேப்⁴யோ யதோ

ஹ்ரு’ஷீகத⁴நஸங்க⁴மர்பயதி கர்ணபூ⁴போ யதா² ।
விவேகரிபுமஞ்ஜஸா த³ஹதி கோபஶஸ்த்ராக்³நிநா

ஸதா³க⁴கரமாத³ராத்³விடபதேஶ்ச க்³ரு’ஹ்ணாத்யஹோ ॥ 22॥
அபூ⁴ச்ச²தமக:²ஸ்வயம் ஸமட்⁴யௌவநம் யோஷித:
ஶரீரவரவேதி³காகலிதயோநிகுண்டே³ ப்⁴ரு’ஶம் ।

ஜுஹோதி நரஶுக்லகம் வத³நநந்த³நே க்ரீட³தி
ப்ரியாத⁴ரஸுதா⁴ம் ஸதா³ பிப³தி காமயாநோऽநிஶம் ॥ 23॥

ந யௌவநவநே சர ப்ரப³லமாரபி⁴ல்லாஶ்ரயே
ஸ காமஹதக:ஸ்த்ரியா:ஸுநிஶிதை: கடாக்ஷேஷுபி: ⁴ ।

ப்ரஹ்ரு’த்ய கரலாக⁴வாத் த்வரிதமவ்ரணம் ப்ரக்ஷிபேத்
குசாத்³ரியுக³ளாந்தரே த்வமபி த்ரு’ஷ்ணயா முஹ்யஸி ॥ 24॥

ந யௌவநஸுராம் பிப³ த்³ரவிணபீ⁴திலஜ்ஜாபஹாம்
ஸ்வஜாதிகுலஶீலவிஸ்மரணகாரிணீம் மோஹிநீம் ।

பரஸ்வயுவதீஸதீக³திவிவேகஹாநிப்ரதா³ம்
குமார்க³க³திதா³யிநீம் நிக³மமார்க³ஸரோதி⁴நீம் ॥ 25॥

பரஸ்பரமதிப்ரியம் பரமயௌவநே யத்³த³வ்யோ-
ர்விரூபமபி மோஹத: கில ஶரீரமாஸீத் புரா ।

தத³ப்ரியமஹோ ப⁴வத்யத² ஶரீரிணோ: பஶ்யதோ:
ஸுரூபமபி வார்த⁴கே விமலசேலபூ⁴ஷாந்விதம் ॥ 26॥

ஜராஶிதி²லதே³ஹிநோ பு⁴வி ஸுக²ம் குதோ வித்³யதே
ப்ரமுட⁴ஹ்ரு’த³யேந்த்³ரியோ ப⁴வதி தந்த்ர ஸர்வா ஸ்ப்ரு’ஹா ।

பத³ம் ஸ்க²லதி வை க³தௌ கடிதடம் ந தத் பூர்வவ-

ச்சி²ரஶ்சலதி வேபதே கரயுக³ம் மநோ ப்⁴ராம்யதி ॥ 27॥
ஸ்வபுத்ரரமணீஸுதா விஷமவாக்யஶூலேந தம்

குதஸ்தவ த⁴நம் வத³ க்வ நு ச கர்ம ஸம்பாதி³தம் ।
இதி ப்ரியஜநா:ஸதா³ பரிதுத³ந்தி வ்ரு’த்³த⁴ம் ததா³ -
ப்யஹோ ஸ பரிகி²ந்நதீ: ⁴ ஶிவஶிவேதி நாக்ரோஶதி ॥ 28॥

விரக்திரத்நாவளி:

ப்ரயாந்தமபி மந்தி³ராத் பருஷவாக்யநிர்ப⁴த்ஸிதம்
குசேலமதிவார்த⁴கம் வித்⁴ரு’தத³ண்ட³ஹஸ்தம் நரம் ।

க்வ தாத பரிக³ச்ச²ஸீத்யபஹஸந்தி நப்த்ராத³ய:
புநஶ்ச பரிவேஷ்டிதா அபஹரந்தி தஸ்யாம்ஶுகே ॥ 29॥

க்வ மே நக³ரகம்ப³லம் க்வ ச க³தம் கலிங்கா³ம்ஶுகம்
ஸும்ரு’ந்மயக⁴ட: ப்ரியே ம்ரு’து³லதார்ணஶய்யா பரா ।

மஹாநிஶி க்³ரு’ஹேஶ்வரி ஸ்வபிஷி சோரகாலே கத²ம்
ப்ரஜல்பதி ஜராந்விதோ ந லப⁴தேऽபி நித்³ராஸுக²ம் ॥ 30॥

சதுர்ஷ்வபி த³ஶாந்தரேஷ்வஹஹ பூ⁴பதிர்மாநவ:

ஸுக²ம் ந லப⁴தே ஸதா³ பரவஶோ யத: ஸேந்த்³ரிய: ।
ஸ்வமாத்ரு’பித்ரு’வர்ஜிதோ ப⁴வதி தத்ர பா³ல்யேऽர்ப⁴க:
ஸதோ³பஜநநீஜநை:ஸ பரிபோஷ்யதே ஸேவகை: ॥ 31॥

ஸதா³ விபத³ஹோ ஸுக²ம் கத²மஸஜ்ஜநோ மந்யதே
ந்ரு’பேந்த்³ரதநயஸ்ய ஸம்ப⁴வதி யச்ச கௌமாரகே ।

க³ஜாஶ்வரத²வாஹநப்⁴ரமணசாலநாரோஹணே
மஹாஸ்த்ரஶரசாபஶிக்ஷணவிதௌ⁴ க³தா³யோத⁴நே ॥ 32॥

ஸதா³ நக³ரபாலநே ப்ரக்ரு’திரஞ்ஜநே த்⁴வம்ஸநே
த்³விஷாம் குமதிஶிக்ஷணே லுக்ரு’திலோகஸம்ரக்ஷணே ।

ஸுகீர்தித⁴நபோஷணே நிஜஸுஹ்ரு’ஜ்ஜநாலாபநே
குதோ நிஹிதசேதஸோ நரமணே:ஸுக²ம் யௌவநே ॥ 33॥

ந்ரு’போऽஹமிதி க³ர்விதோ விதி⁴நிஷேத⁴வர்ஜ்யோ ப⁴வ-

த்யமார்க³க³மநாத் ஸதா³ து³ரிதகண்டகாவித்³த⁴பாத் ।
ஶஶாங்கமுக²ஸுந்த³ரீவரதரக்ஷுபங்க்தயாம் புந-
ர்ந யாதி ஹ்ரு’த³யாம்ஶுகம் நரபதேர்விலக்³நம் பரம் ॥ 34॥

ப⁴யம் த்³விஜகுலோத்³ப⁴வே ப⁴வதி ஸர்வதா³ தே³ஹிந:
ஶ்ருதிஸ்ம்ரு’திவிசாரணே யஜநயாஜநே பாட²நே ।

ஸ்வராக்ஷரவிலோபதோ து³ரவகா³ஹவேதா³ர்த²தோ
யதா²விதி⁴ஜபார்சநாவ்ரதவிலோபத: காலத: ॥ 35॥

வணிக்குலஜதே³ஹிந: க்வ ஸுக²மர்த²காமஸ்ய ஹா
பரார்த²சயரக்ஷணே கலிதகாலஹீநகோ ।

விரக்திரத்நாவளி:

மஹீபதிமஹாப⁴யே பரபணீயலாப⁴க்ஷயே
ஸதா³ நிஹிதசேதஸ: க்ரு’ஷிபரிஶ்ரமே கோ³க்ரயே ॥ 36॥

த்ரிவர்ணஜநஸேவக:ஸவிநய: பதா³து³த்³ப⁴வோ
விதே⁴ர்ப⁴வதி ஸர்வதா³ பரவஶ:ஸ பு⁴ங்க்தே கதா³ ।

அநேகபரிசர்யயா ஶிதி²லகா³த்ரஸர்வேந்த்³ரிய:
கதா³ஸ்வபிதி மாநவ: கத²மஸௌ விரக்திம் ப⁴ஜேத் ॥ 37॥

குத:ஸுக²மத²ஸ்த்ரியா ப⁴வதி தத்ர கௌமாரகே
ஸ்வஜாதிகுலஶீலரூபமதிதுல்யப⁴ர்தா மயா ।

கதா³ க்வ கில லப்⁴யதே ஸகலபூ⁴ஷணாலங்க்ரு’தா
ப⁴வாமி கத²மேவமாதி³ஶதசிந்தயாவேஷ்டிதே ॥ 38॥

ஸதா³ ம்ரு’து³லபா⁴ஷணே ஶ்வஶுரஸேவநே யௌவநே
ஸ்வப⁴ர்த்ரு’பரிதோஷணே க்³ரு’ஹபதா³ர்த²ஸம்ரக்ஷணே ।

ஸுபாககரணே பரம் ஸுபரிவேஷணே ப்ரேரணே
ஸதா³ர்பிதத்³ரு’ஶ:ஸுக²ம் பதிக்³ரு’ஹே ரமண்யா:குத: ॥ 39॥

முஹுர்ப⁴யமஹோ ஸ்த்ரியா: பதிவிரோத⁴க³ர்பா⁴ச்யுதே:
ப்ரஜாஸு ப³ஹுலத்வதோ ஜநநத:ஸபத்ந்யா: ஶிஶோ: ।

ம்ரு’தே: ப்ரஸவதோ த⁴வாத்யயவியோக³தா³ரித்³ரயத:
ஸ்நுஷாதநயயோக³தோऽப்யநநுகூலஜாமாத்ரு’த: ॥ 40॥

விரூபவிகு³ணஸ்த்ரியா ரமணஸம்ப்ரஸாதோ³ ந வை
ஜநா:ஸததமங்க³நாமபி⁴லஷந்தி ரம்யா யதி³ ।

ஸ்வமாத்ரு’ப⁴வநஸ்தி²தா பரஜநேந ஸா நிந்த்³யதே
ஸுக²ம் க²லு குத:ஸ்த்ரியா: க்வ பு⁴வி லௌகிகம் சா ம்ரு’தே: ॥ 41॥

முராரிபத³பங்கஜப்ரவணஹஸ்திராஜோऽபி கிம்
ஸுகீ² பரமபூ⁴த் புரா குஜநிநக்ரவக்த்ராஹ்ரு’த: ।

க்ஷிதீஶவரவாஹநஸ்ய கரிணஸ்து கா வா கதா²
நிஷாதி³த்³ரு’ட⁴ஶ‍்ரு’ங்க²லாங்குஶநியந்த்ரணாத்³ ப³ந்த⁴நாத் ॥ 42॥

ஸுக²ம் ஶதமகா²ஶ்ரயேऽப்யஹஹ த³ப்⁴ரமப்யந்ததோ
ந சாப்⁴ரமுபதே:ஸ்வதஶ்சரணரோத⁴நாத்³ ப³ந்த⁴நாத் ।

புரந்த³ரமநோநுகா³ம் கலயதோ க³திம் சோத்தமாம்
முநிப்ரவரஶாபதோ வஸுமதீக³ஜத்வாந்வயாத் ॥ 43॥

விரக்திரத்நாவளி:

பயோதி⁴மத²நோத்³ப⁴வ:ஸுரபதிப்ரியோச்சை:ஶ்ரவா:
ஸதா³ஸுரரணாங்கணப்⁴ரமணத⁴ர்மலாலாமுக:² ।

ப⁴வத்யபரஸைந்த⁴வோ நரபதே: கத²ம் ப்ராப்நுயாத்
ஸுக²ம் ஶகடகர்ஷணாத் குஶலஸாதி³பாதா³ஹதே: ॥ 44॥

ஜிதோ ஹரிரிதீஹ பக்ஷிபதிராப த³ர்பம் ததோ
ஹரே: கில வரார்தி²ந: ப்ரவரபத்ரதாமாவஹத் ।

ஸுக²ம் ந பதகே³ஶிதுஶ்ச பரபக்ஷிண:ஸ்யாத் கத²ம்
கிராதஜநபோ⁴ஜநஸ்ய தருகோடராவாஸிந: ॥ 45॥

த்ரிமூர்திதநுரூபகஸ்தருஶிரோமணி: புண்யபா⁴க்
ப்ரஜாவிவித⁴காமநாஸததபூரணாயாஸ்ததீ:⁴ ।

ஸுகீ² ப⁴வதி கிம் ததோऽபரதரு: கத²ம் ப்ராப்நுயாத்
ஸுக²ம் ப⁴வநபுத்தலீபரிகராதி³ஹேது: பரம் ॥ 46॥

ஸதா³ த்ரிபத²கா³மிநீ பரமபாவநீ ஸாப்யஹோ
ஸுக²ம் ந லப⁴தே ந்ரு’ணாம் து³ரிதவர்க³ஸங்க்ஷாலநாத் ।

தநூமலபரிக்ஷயாச்சி²வகபர்த³ஸம்ரோத⁴நா-
ந்நதீ³ விபிநகா³மிநீ கிமயதே ஸுக²ம் ஜாட்³யபா⁴க் ॥ 47॥

ஸுக²ம் கிமு ஸரித்பதேஶ்சுலுகநாந்முநேர்மந்த²நா-
த³ஹீந்த்³ரதநுரஜ்ஜுநா ஸததபா³ட³ப³க்³ராஸத: ।

ரவுப்ரவரப³ந்த⁴நாந்நியதமாகுலீபா⁴வதோ
நிஜே ஹி ப⁴வநே ஸதா³ஸ்வதநுஜாபதேர்வாஸநாத் ॥ 48॥

ஸமுத்³ரஜலபாநதோ க³க³நமார்க³ஸஞ்சாரத:
ப்ரசண்ட³பவநாஹதேரஶநிதாட³நாத்³ வஜ்ரிண: ।

அகாலநிஜகாலயோரபி ச பூ⁴தலே வர்ஷணாத்
குதோ ஜட³மயஸ்ய ஹா ப⁴வதி தூ⁴மயோநே:ஸுக²ம் ॥ 49॥

வநஸ்பதிபதி:ஸ்வயம் ஸ க²லு ராஜயக்ஷ்மாகுல:

ஸுதா⁴கரஶரீரப்⁴ரு’த்³ ப⁴வதி ராஹுணா பீடி³த: ।
மலிம்லுசஸரோருஹப்ரவரகாமுகத்³வேஷிணோ

விசித்ரமமரத்வமேதத³வலோகயேந்தோ:³ பரம் ॥ 50॥
மஹேஶ்வரப⁴யாத்³ ரவிர்ப்⁴ரமதி காஞ்சநாத்³ரிம் ஸதா³

விரக்திரத்நாவளி:

ப்ரஜாக⁴ஶுப⁴கர்மணாம் ப⁴வதி கிம் ச ஸாக்ஷீ ப்⁴ரு’ஶம் ।
விஹீநத³ஶநாநநஶ்சருஹவி:ஸமஶ்நாத்யஹோ

குதோऽஸ்ய ஸுக²மாத்மந: பரமநூருமத்ஸாரதே:² ॥ 51॥
ஶுபா⁴ஶுப⁴மகே²ஹுதம் வஹதி பூ⁴ஸுரைராநநே

தத³ர்பயதி ஹவ்யவாட்³ யஜநதே³வதாப்⁴யோ ஹவி: ।
பசத்யபி ச ஷட்³ ரஸாந் ந்ரு’ஜட²ரே ததா² மந்தி³ரே

குதோऽஸ்ய ஸுக²மஸ்தி ஹா நியததீ³பபா⁴வாந்நிஶி ॥ 52॥
ஸஹஸ்ரப⁴க³வாந் ஹரி: கத²மஸௌ ஸுக²ம் ப்ரமுத்ரா-
ந்ந சைகஸுப⁴கா³ந்விதோऽபி ச நரஸ்த்ரிலோகே ஸுகீ² ।

ஶரீரசருயாஜிநாம் ரணத⁴நஞ்ஜயே ப்ரீதயே
ஸ்வபோ⁴ஜ்யக³ணிகாங்க³நாவ்ரஜநியோஜகஶ்சாநிஶம் ॥ 53॥

ஸுகீ² ப⁴வதி கிம் விதி⁴ர்விவித⁴ஸ்ரு’ஷ்டிஸங்கல்பவாந்
ஜிதேந்த்³ரியயதீஶ்வராத³ரணசித்தவ்ரு’த்தி:ஸதா³ ।

ஸ்வபூர்வசதுராநநப்ரசுரமுண்ட³மால்யம் பரம்
மஹேஶக³லமண்ட³நம் மநஸி சிந்தயந் பு³த்³தி⁴மாந் ॥ 54॥

ஸுகீ² கத²மதோ⁴க்ஷஜோ ரகு²குலாவதம்ஸ: பரம்
த³ஶாநநவதோ⁴த்ஸுகோ நரஹரிர்மஹாவாமந: ।

ப²ணீந்த்³ரஶயந: பயோநிதி⁴நிகேதந:ஶ்ரீபதி-
ர்த⁴ராத⁴ரத⁴ர: புமாந் ப³ஹுலவேஷதா⁴ரீ யதா² ॥ 55॥

மஹாபித்ரு’வநாலயோ நரகரோடிமாலாத⁴ர:
பிஶாசக³ணஸம்வ்ரு’த: கரடிசர்மவாஸோத⁴ர: ।

சிதாப⁴ஸிதலேபநோ விஷத⁴ரேந்த்³ரபூ⁴ஷோ ஹரோ
விரூபநயந:ஸுகீ² ப⁴வதி கிம் ச பி⁴க்ஷாடந: ॥ 56॥

விதி⁴ப்ரமுக²தை³வதைர்மநஸி காங்க்ஷணீயம் முஹு-
நிந்தா³நமம்ரு’தஸ்ய யத் ஸகலதே³வதாம்ஶாத்மகம் ।

ந்ரு’ஜந்ம பு⁴வி தே³ஹிநாம் பரமது³ர்லப⁴ம் ஹாடகம்
கரோதி குமதிர்வ்ரு’தா² பு⁴வி யதா²ஹ்யபாத்ரே வ்யதா⁴த் ॥ 57॥

த்³விஜத்வமபி து³ர்லப⁴ம் வரகுலோத்³ப⁴வத்வம் ந்ரு’ணாம்
த்ரயீவிஹிதகர்மக்ரு’த்த்வமபி ஶாம்ப⁴வத்வம் தத: ।

விஶுத்³த⁴மதிஸங்க³மோ விமலபு³த்³தி⁴மத்த்வம் பரம்

விரக்திரத்நாவளி:

த்வித³ம் ப⁴வதி யஸ்ய வை ஸுக்ரு’தஶாலிநாம் ஸோऽக்³ரணீ: ॥ 58॥
க³தம் ந லப⁴தே ஜந:க்ஷணலவாம்ஶமப்யாயுஷ:

ஸதா³ விஷயவாஸநாக்ஷபிதகாலவ்ரு’த்தேர்ப³த ।
லபே⁴த ஸிகதாக³தம் ஜலமபி ப்ரயத்நாந்ந தத்

தத:குரு ததை³ஶ்வரம் ஸப²லமாத்மஸம்யோஜநாத் ॥ 59॥
நர ஸ்மர ந தாம் வ்ரு’தா² விஷலதாமிமாம் ஸுந்த³ரீம்

ஸ்தநத்³வயஸுமஞ்ஜரீமது⁴ரபல்லவாம் மோஹிநீம் ।
ப⁴வஜ்வரவிகாரதா³மஸஹநீயத்ரு’ஷ்ணாவஹாம்

ஸ்த்ரிய: க²லு விசிந்தபா⁴த³பி விமோஹயந்த்யத்³பு⁴தம் ॥ 60॥
அஸத்யநிலயம் பரம் து³ரிதக்ரு’ஷ்ண வர்மேந்த⁴நம்

பரார்திகரணக்ஷமம் பருஷமோஹக³ர்வாலயம் ।
அசஞ்சலஸுதீ⁴மந:குலகி³ரீந்த்³ரவஜ்ராயுத⁴ம்

கத²ம் ஹி ரமணீஜநம் கமலஸம்ப⁴வோऽஜீஜநத் ॥ 61॥
வஶீகரணமந்த்ரமத்³பு⁴தமபாரவீர்யம் ஸ்மர:
ப்ரயோக³குஶல:ஸ்வயம் க²லு ஜபந் ஸதா³ த்ர்யக்ஷரம் ।

ப்ரஸித்³த⁴மப³லேதி தம் த்ரிபு⁴வநஸ்த²ஜந்துஷ்வஸௌ
கரோதி ஸப²லம் தத:ஸ்மரஹரேதி மந்த்ரம் ஜப ॥ 62॥

க³தாநுக³திகா ஜநா த்⁴ருவமிமே ஜக³த்யாம் ஸுதீ⁴-
ர்ந கோऽபி ஸுவிசாரவாந் யத³ப³லேதி மத்தா:ஸ்த்ரிய: ।

விசித்ரமிஹ தா ப³லப்ரக்ரு’தித⁴ர்மதேஜஸ்தபோ-
த⁴நாந்யபஹரந்தி யா:ஸ்மரணமாத்ரதோ ஜாக்³ரதி ॥ 63॥

ஸுதேந ஸுக³தி: பிது:ஸ்ம்ரு’திகி³ரேரிதேதி த்⁴ருவம்
ததை²வ தபஸா க³திர்ந க²லு புத்ரஹீநஸ்ய கிம் ।

தத³ர்த²மப³லாநலே ப³ஹுத⁴நேந்த⁴நப்ரோஜ்ஜ்வலே
பதங்க³இவ தீ³பகே பததி ஸத்தபோபா³த⁴கே ॥ 64॥

வ்ரு’தா² ப³ஹுத⁴நவ்யயைர்வ்ரஜபை: ப்ரஜோத்பாத³நம்
கரோதி விபு³தோ⁴ऽபி கிம் ஜக³தி த⁴ர்மபத்ந்யா முதா³ ।

ஸ சேத் குசரிதோ ப⁴வேத்³ ப⁴வதி புண்யலோகஸ்தி²தே:
பிது: பதநகாரணம் ப்ரகடமைஹிகே சாயஶ: ॥ 65।

பிதா ப⁴வதி ரேதஸா ஸ்வயமிஹைவ புத்ராத்மநா

விரக்திரத்நாவளி:

த்ரயீ வத³தி தத்ததா² விதி³தமேதத³த்யத்³பு⁴தம் ।
ஸ்வகர்மபரிபாகதோ ப⁴வதி ஜந்ம சேதி ஶ்ருதம்

ஶ்ருதேர்ஹி வசநம் தத³ர்த²மவபு³த்⁴யதே நோ ஜட:³ ॥ 66॥
அஜஸ்ய பரமாத்மநோ ந க²லு ஶுக்லமாஹாரஜம்

பித்ரு’த்வமிவ வந்த்⁴யபும்ஸ இஹ நைவ ஸம்பா⁴விதம் ।
அலிங்க³ஸுக²சித்தநோ: பரிணதிஶ்ச நோ கர்மஜா

ஸதா³த்³வயஸதா³த்மந: ஶ்ருதிவிதி⁴ஶ்ச கோऽப்யஸ்தி நோ ॥ 67॥
த⁴நம் ஸ்வஸுக²காரணம் நிமிஷஶஸ்ததா² லேஶஶோ

நரேண ப³ஹுவித்³யயா பரமமார்ஜந பு⁴வி ।
ந நீதிவசநம் ஹி தத் க²லு ஜட³ம் ஸுக²ஸ்யாத்மந:
கத²ம் ப⁴வதி காரணம் பு⁴வி விசாரவாந் கோऽபி ந ॥ 68॥

த⁴நம் மத³விவர்த⁴நம் பதிஸதீமநோபே⁴த³நம்
குநீதிஜநபூ⁴ஷணம் நடநடீஸமாகர்ணநம் ।

ப்ரபஞ்சதருஜீவநம் ப்ரணயதைலஸம்ஶோஷணம்
கத²ம் ஹி விது³ஷேஷ்யதே குமதிபி: ⁴ ப்ரகோபோ யதா² ॥ 69॥

“நிரந்தரஸுக²ப்ரத³ம் நிடிலலோசநம் நிஷ்கலம்
மமத்வபரிமோசநம் மத³நவைரிணம் தம் ப்ரபு⁴ம் ।

விஹாய விபு³தோ⁴ऽபி கிம் விப⁴வஸித்³த⁴யே குத்ஸிதம்
நரம் நரகமாகி³நம் ஸததமாஶ்ரயத்யாத்மஹா ॥ 70॥

த⁴நார்ஜநபரோ ப⁴வ த்வமிஹ ஸர்வதா³ து:³க²தீ⁴-
ஸ்தவாத்ர ஸுக²மீஷத³ஸ்தி கிமு தத்³த⁴நேந த்⁴ருவம் ।

ஸ்வபுத்ரஸுகலத்ரமித்ரஜநபோ⁴க³யோக்³யம் ப⁴வேத்
ததா³ர்ஜநஸமுச்சயேஷு ஸரகே⁴வ கிம் க்லிஶ்யஸி ॥ 71॥

த்ரயீபட²நமாத³ராத் பித்ரு’திதௌ²ஹி போ⁴க்தும் த்³விஜ:

கரோதி க³தி³தும் க்வசித் ஸ்ம்ரு’திவிமர்ஶநம் ஸூதகம் ।
மநூஞ்ஜபதி ஹிம்ஸநாய பரமார்த²தோ வேத³வி-
ந்ந கஶ்சித³பி புண்யதீ⁴ர்பு⁴வி விசாரவாநாத்மநி ॥ 72॥

இத³ம் ஜக³த³ஸந்மஹந்ந க²லு கர்ம தே³ஹ:ஸதீ
த⁴நம் நித⁴நமிந்த்³ரஜாலமிதி ஸர்வமாத்மீயகம் ।

பராநுபதி³ஶந்த்யஹோ ஶ்ருதிஶிராம்ஸி லோகே ஸ்வயம்

விரக்திரத்நாவளி:

த⁴நார்ஜநபரா:ஸதா³ த⁴நிக்³ரு’ஹாஶ்ரிதா: பண்டி³தா: ॥ 73॥
குதர்கபட²நோத்ஸுகா:குஸுமபா³ணஶாஸ்த்ரீயகா:
ப்ரப³ந்த⁴கத²நப்ரியா: ப்ரஹஸநப்ரஶம்ஸாகரா: ।

கலாகுஶலபு³த்³த⁴ய: கலுஷஹூணபா⁴ஷாரதா
ப⁴வந்தி பு⁴வி பூ⁴ஸுரா நிக³மஸாரசித் கோऽபி ந ॥ 74॥

க⁴நார்ஜநபரோ ப⁴வாந் ப⁴வதி யாவதே³வ ப்ரியா-
குமாரபித்ரு’ஸோத³ரீது³ஹித்ரு’மாத்ரு’ப³ந்து⁴ஸ்நுஷா: ।

ப⁴வந்தி விநயாந்விதா: பரிஸரந்தி ப⁴க்த்யா பரம்
யதா³ ப⁴வதி நிர்த⁴நோ ஜக³தி தே ஹி குப்யந்தி ச ॥ 75॥

ந கோऽபி ச ஸஹாயகோ ப⁴வதி தத்ர வர்த்மந்யஹோ
ஜநோ ப³ஹுத³யாபராஸ்த்வயி ஹி யே ஶ்மஶாநாவதி⁴ ।

த⁴நார்த²மநுயாந்தி கேசந பு³தா⁴ முதா⁴ தஜ்ஜநே
கரோஷி ஸததம் ப்ரியம் த்யஜ மமத்வபாஶம் தத: ॥ 76॥

பலாலமிஹ தா⁴ந்யதீ⁴ஸ்த்யஜதி லோகஶாஸ்த்ரஶ்ருதீ-
ஸ்ததா² த்வமபி மோக்ஷதீ⁴ஸ்த்வரிதமேவ தம் ஸ்வீகுரு ।

சராசரமயம் ரஸம் கு³ருகடாக்ஷஸம்ஸ்பர்ஶநாத்
பயோऽபி ஜலமிஶ்ரிதம் கலயதீஹ ஹம்ஸோ யதா² ॥ 77॥

இமாமஶுசிகுண்டி³காம் ஜட³மயீம் தநும் ஶ்யாமலாம்
ரஸார்தவஸும்ரு’ந்மயீம் பித்ரு’குலாலஸத்காரணாம் ।

யதீந்த்³ரநவரந்த்⁴ரிகாம் ஸுப⁴க³சக்ரஸம்பூ⁴திகாம்
ந தாம் ஸ்ப்ரு’ஶ மநோரத²ஶ்வபசதூ³ஷிதாம் ஸர்வதா² ॥ 78॥

அஹோ பரமது:³க²தோ³ ஜக³தி கோऽஸ்தி தே³ஹாத் ப்ரு’த²க்
பரோபக்ரு’திவ்ரு’த்திவிஸ்ம்ரு’திபரஶ்ச தோ³ஷாகர: ।

பரார்திநயநோத்ஸவ: பரத⁴நக்ஷயௌத்ஸுக்யதீ⁴-
ஸ்தபோஜநபராங்முக²ஸ்தரலதாகர:ஸந்மதே: ॥ 79॥

க³ஜாப்³ஜவரசித்ரகாயகிரிகோ³ம்ரு’கா³ணாம் யதா²
த்வக³ஸ்தி²நக²ரோமரோசநவராணி கௌ³ரீபதே: ।

ஸமர்பணவிபூ⁴ஷணோபகரணாநி ஜந்தோஸ்ததா²
தவாங்க³மஶிவார்பணம் ப⁴வதி கிம் ந பூ⁴பா⁴ரக்ரு’த் ॥ 80॥

விரக்திரத்நாவளி:

ப⁴நோந்ரு’பதிமஞ்ஜஸா ஜஹி விவேகக²ட்³கே³ந தம்
மஹேஶ்வரபராங்முக²ம் விஷயபஞ்சமந்த்ர்யந்விதம் ।

ஶிவாங்க்⁴ரிகமலார்சநாநியதகாமயாநஸ்தி²த-
ஸ்ததோ ஹ்யம்ரு’தஸுந்த³ரீ ப்ரவ்ரு’ணுயாத்³ப⁴வந்தம் ஸுதீ: ⁴ ॥ 81॥

மநோத³ஶமுகா²ஸுரம் ப⁴வஸமுத்³ரமத்⁴யோல்லஸ-

ச்ச²ரீரபுரவாஸிநம் விமலபு³த்³தி⁴ஸீதாமுஷம் ।
ஜஹி த்வமபி⁴ராமதீ: ⁴ ப்ரணவசாபசந்த்³ரேஷுணா

விதே³ஹகுலதீ³பிகாம் ப்ரலப⁴ஸே புந:ஸத்வரம் ॥ 82॥
மநோந்மநி ஜஹி த்³ருதம் ஹ்ரு’த³யசண்ட³ப⁴ண்டா³ஸுரம்

பராத்ப்ரக்ரு’திமண்டி³தம் பரமஶாம்ப⁴வீபா⁴ஸிதே ।
மஹேந்த்³ரத⁴நுஷா த்விஷா மத³நவைரிநேத்ராக்³நிநா

ஸுகா² ம்ரு’ததரங்கி³ணீ ப⁴வஸி தேந ஸம்ராஜ்ஞிகா ॥ 83॥
கு³ரூக்திஸுத⁴யைவ ஹ்ரு’த் ஸமலமாப்நுயாச்சு²த்³த⁴தாம்

ததா³ தவ ஹி மோக்ஷதோ⁴ஹ்ரு’த³யபுண்ட³ரீகாம்ப³ரே ।
அக²ண்ட³மம்ரு’தம் ஶிவம் ஶஶிகலாவதம்ஸம் ஸுக²ம்

ததஸ்த்வமிஹ பஶ்யஸி ப்ரணதலோககல்பத்³ருமம் ॥ 84॥
க்ரு’பாப்³தி⁴வட³வாநலம் ஸுக்ரு’தஶைலவஜ்ராயுத⁴ம்

விமர்ஶஸுமமஞ்ஜரீவநஹுதாஶநம் நாஶ்ரய ।
ஸுமைத்ரக⁴நமாருதம் ஸுமதிபத்³மிநீஹஸ்திநீம்

க்ருத⁴ம் வரதபோऽஶநிம் சிதிஶஶாங்கராஹும் நர ॥ 85॥
ஸ்ப்ரு’ஹா ஶுநகபா³லிகேதி ஹி வதா³மி போ⁴ஜ்யே து ஸா

ஸ்வவாந்தமநகா⁴ ச நாதிபரிபாலிதாந்நம் ப⁴யாத் ।
ந க³ச்ச²தி த⁴ராந்தரம் தத இத:க்ஷணம் தா⁴வதி

ப்³ரவீமி கிமஹோ ஸுதீ⁴ர்ஜக³தி நாஸ்தி த்ரு’ஷ்ணோபமா ॥ 86॥
மநோரத²பிஶாசிகா ஸகலதா⁴துஸம்ஶோஷிகா

குதே³ஶக³மநோத்ஸுகா க³லிந்தபீ⁴திது³ர்வ்ரு’த்திகா ।
ஸதா³ சபலசித்ததா³ஸ்மரணமாத்ரதோ நஶ்யதி

த்⁴ருவம் ஶிவபதா³ப்³ஜப⁴க்திரஸத்ரு’ப்திஸேதோர்பு⁴வி ॥ 87॥
த்வமேவ பரம: ஶிவஸ்த்வயி ஹி ஜாதமேதஜ்ஜக³த்

த்வயி ப்ரரமதே புநஸ்த்வயி விலீயதே ஸத்தயா ।

விரக்திரத்நாவளி:

த்வமேவ ஸகலம் ஜக³ஜ்ஜலநிதௌ⁴ தரங்கா³தி³வத்
த்வமேவ பரமோக்திவாநஹமபீதி ந த்வாம் விநா ॥ 88॥

இமாம் பரமபாவநீம் ஹ்ரு’தி³ விரக்திரத்நாவளிம்
ஸதா³ வஹதி யோ நர:ஸ து விவேகசூடா³மணி: ।

ப⁴ஜத்யமலபு³த்³தி⁴ஷு ப்ரவரதாமபி ஶ்ரீபுரே -

ஶ்வரஸ்ய க்ரு’பயாம்ரு’தம் ப்ரலப⁴தாமநந்தம் ஶிவம் ॥ 89॥
இதி ஶ்ரீவிரக்திரத்நாவளி:ஸமாப்தா ।
(38)

